
Tórbjørn Jacobsen
Kjak síða 13

Latið 
okkum 
forkelaðu 
gjalda

Vit eru 
samdir við 
danir

Tað er ikki rætt, sum formaðurin í 
Samhaldsfasta (Arbeiðsmarknaðar­
eftirlønargrunninum) segði, at tað 
ongantíð var ætlanin, at Samhalds­
fasti skuldi vera álitið á pensjóns­
økinum. Tí tað var júst tað, sum var 
ætlanin, tá Javnaðarflokkurin fekk 
lirkað hann inn í samgonguskjalið, 
sum flokkurin gjørdi saman við 
Fólkaflokkinum í 1991.

Trupulleikin hjá Javnaðarflokk­
inum hevur kortini verið, at hann 
hevur sum so ikki verið í samgongu 
uttan Fólkaflokkin síðani – ella at 
Fólkaflokkurin hevur havt valdið 
at kalla øll árini síðani 1991.

Fólkaflokkurin vildi ikki hoyra 
talan um Samhaldsfasta. Hann 

góðtók kortini grunnin í 1991, tí Óli 
Breckmann fekk strikað navnið 
»samhaldsfasti« úr navninum, tí tað 
var ov »sosialistiskt«. Tað er tí, at 
grunnurin ikki eitur Samhaldsfasti, 
men bara »Arbeiðsmarknaðareftir­
lønargrunnurin«, stytt AMEG – hó­
ast hann í dagligari talu bara eitur 
»Samhaldsfasti«.

Men tað broytir ikki upp á upp­
runaligu ætlanina, at Samhalds­
fasti skuldi gerast ein nógv sterkari 
súla undir framtíðar pensjónsskip­
an føroyinga.

Eitt sindur løgið at Sambands­
flokkurin og Fólkaflokkurin nú 
gráta um fólkapensjónina. Báðir 
flokkar vóru ímóti hesi skipan við. 

Men tíðin fer við øllum. Søguliga 
hevur Sambandsflokkurin verið 
eitt sindur meira sosialt tilvitað­
ur, enn Fólkaflokkurin. Hann var í 
1959 drigin við til at góðtaka fólka­
pensjónina – sum uttan iva sam­
pakkar væl við sosialu linjuna hjá 
Sambandsflokkinum – sæð í bak­
speglinum.

Samhaldsfasta vildu Fólka­
flokkurin og Sambandsflokkurin 
avtaka í samgonguni frá 1989-91. 
Tað eydnaðist ikki, tí samgongan 
slitnaði. Lógin varð samtykt í val­
skeiðnum 1984-88, men grunnurin 
ikki farin at virka. Fólkaflokkurin 
varð drigin til at góðtaka grunnin 
í 1991 – og tí er grunnurin til. Nú 

torir eingin at avtaka grunnin – tó 
at hann ikki fekk ta tygnd, sum 
ætlað. Tí hevur hann bara verið 
ein viðfáningur ella ískoyti til 

fólkapensjónina. Men tað var ikki 
ætlanin. Og vil stýrið fyri grunnin 
ikki spæla við, so eigur Løgtingið 
ella landsstýrið at seta stýrið fyri 
grunnin upp á pláss – ella skifta 
stýrið út. Tí tað eru ikki tilvildar­
ligir persónar í stýrinum, sum skulu 
gera av framtíðar pensjónspolitikk 
okkara. 

Vit skulu hava eina haldføra 
pensjónsskipan. Og jú, sjálvandi 
skal Samhaldsfasti vera grundsúl­
an.

samhaldsfasti skal vera álitið

– Tað var heppið, 
at størri skaði ikki 
stóðst av hend­
ingini, tá byggi­
pallurin við Hotel 
Hafnia datt út frá 
og hoknaði í ill­
veðrinum, sigur 
arbeiðsformað­
urin hjá byggifel­
agnum Articon

Vilmund Jacobsen

Tað sá eitt sindur ógvusligt 
út, tá stóri byggipallurin, 

sum stóð upp eftir elevator­
torninum á Hotel Hafnia líka 
sum datt út frá og hoyknaði 
í storminum tíðliga leygar­
morgunin.

Eyðfinn Guttesen, sum 
hevur ábyrgd av hesum ar­
beiði fyri byggifelagið Arti­
con, sigur, at sjálvur byggi­
pallurin hevur fingið nakað 
av skaða, men at skaðin á 
hotellið er so gott sum eing­
in. Heldur ikki stóðst skaði á 
aðrar bygningar ella ognir í 
umhvørvinum.

– Tað var byggipallurin, ið 
stóð um sjálvt elevatortornið, 
sum datt út frá og hoknaði. 

Hesin var umleið 18 metrar 
høgur og sjey metrar breiður.

Eyðfinn Guttesen vísir 
á, at altanin fekk nakað av 
skaða, men at eingir aðrir 
skaðar vóru av týdningi.

– Tað var av ringasta veðri 
leygarmorgunin, men tað 
var heppið, at størri skaði 
ikki stóðst av hendingini, 
sigur arbeiðsformaðurin hjá 
byggifelagnum Articon.

Hepni í óhappinum

Hjallurin hjá Gist & 
Vist (Hotel Føroyum), 
»Skerpi«, hóðraði undan 
storminum á Norðradals­
skarði, har hann hevur 
staðið seinastu vikurnar.

»Skerpi« er ein koyrandi 
hjallur og matstova, sum 
Koks hevur standandi 
ymsa staðni í landinum, 
har til ber at eta ein betri 
bita úti í náttúruni.

Meðan hann hevur stað­
ið á Norðradalsskarði hevur 
verið upp í 40-45 metrar um 
sekundið. 

Hóast ein av reimunum 
slitnaði í storminum sum 
nú var, so fór »Skerpi« 
ongan veg.

Kláraði stormin 
á Norðadalsskarði

Jú, tað var so avgjørt 
ætlanin við Samhaldsfasta

Tá Samhaldsfasti í mai 1997 fór at rinda út

Koyrandi hjallurin stóð 
stinnur á Norðradals­

skarði, hóast ein av 
reimunum slitnaði


